
ске студије, стручна мишљења, анализе и друге мате-
ријале издате од стручних институција и стручњака-
појединаца из члана 8. овог правилника. 

(2) Примјена става 1. овог члана обавезујућа је и у 
поступцима започетим пред органима власти из става 1. 
овог члана прије ступања на снагу овог правилника. 

Члан 14. 
Овај правилник ступа на снагу осмог дана од дана 

објављивања у "Службеним новинама Федерације БиХ". 

Број 01-37-3693/13 
04. јулa 2013. године 

Сарајево 

Министар 
Проф. др Русмир 
Месиховић, с. р.

 
 

Na osnovu člana 16. stav 1. alineja 3, a u vezi sa članom 
14. stav 2. Zakona o lijekovima ("Službene novine Federacije 
BiH", broj 109/12), federalni ministar zdravstva donosi 

PRAVILNIK 
O KRITERIJIMA ZA ANGAŽIRANJE STRUČNIH 

INSTITUCIJA/STRUČNJAKA U FEDERACIJI BOSNE I 
HERCEGOVINE ZA IZRADU 

FARMAKOEKONOMSKIH PARAMETARA I DRUGIH 
STRUČNIH ANALIZA I MIŠLJENJA 

I - OSNOVNE ODREDBE 

Član 1. 
Ovim pravilnikom utvrđuju se kriteriji za angažiranje 

stručnih institucija/stručnjaka u Federaciji Bosne i Hercegovine 
(u daljem tekstu: Federacija BiH) za izradu farmakoekonomskih 
parametara i drugih stručnih analiza i mišljenja, a koji se 
dodjeljuju od strane Federalnog ministarstva zdravstva (u daljem 
tekstu: Ministarstvo), kao i način i postupak angažiranja stručnih 
institucija/stručnjaka. 

Član 2. 
(1) S ciljem zaštite javnog zdravlja stanovništva, Ministarstvo 

obavlja informiranje javnosti, pacijenata, zdravstvenih 
ustanova i privatnih praksi, zdravstvenih profesionalaca, 
ministarstava zdravstva i drugih tijela vlasti, kao i zavoda 
zdravstvenog osiguranja u Federaciji BiH, o racionalnom i 
ekonomičnom propisivanju i izdavanju lijekova, o procjeni 
postojećih i novih zdravstvenih tehnologija, provođenju 
preventivnih mjera očuvanja i zaštite zdravlja u skladu sa 
propisanom medicinskom doktrinom. 

(2) Obavljanje stručnih poslova iz stava 1. ovog člana, kao i 
poslova iz člana 15. Zakona o lijekovima ("Službene novine 
Federacije BiH", broj 109/12) (u daljem tekstu: Zakon), 
Ministarstvo može povjeriti odgovarajućoj/im stručnoj/im 
instituciji/ama u Federaciji BiH koja/e ima/ju iskustva i 
dokazane rezultate u ovoj oblasti, a saglasno odredbama 
ovog pravilnika. 

II - KRITERIJI ZA STRUČNE 
INSTITUCIJE/STRUČNJAKE 

Član 3. 
Stručne poslove iz člana 2. ovog pravilnika provode stručne 

institucije iz Federacije BiH/BiH, kao i inostranstva, koje 
ispunjavaju sljedeće kriterije: 

- registrirane su za obavljanje stručnih poslova 
utvrđenih ovim pravilnikom, 

- imaju dokazane višegodišnje naučne i stručne 
rezultate u obavljanju stručnih poslova u skladu sa 
ovim pravilnikom i Zakonom, u zemlji i inostranstvu; 

- učestvuju u provođenju stručne i naučnoistraživačke 
djelatnost za koje su registrirani, 

- imaju dokazanu višegodišnju naučnu i stručnu 
saradnju sa uglednim ustanovama iste stručne oblasti 
u inostranstvu ili međunarodnim ustanovama kroz 
razmjenu stručnjaka, zajedničke programe, zajedničko 
osiguranje kvalitete, mobilnost stručnjaka ili druge 
vidove saradnje, 

- imaju dokazanu kontinuiranu uspješnost u naučnom i 
stručnom radu realizacijom naučnih i stručnih 
projekata putem nadležnih državnih i federalnih 
ministarstava ili međunarodnih projekata, 

- posjeduju odgovarajući prostor, 
- posjeduju bibliotekarsko-informacioni centar i IT 

opremu saglasno savremenim zahtjevima registrirane 
djelatnosti, a kojom se omogućava pristup odgova-
rajućoj domaćoj i stranoj stručnoj literaturi, te prostor 
i opremu za praktičnu izradu studija, stručnih 
mišljenja, analiza iz ove oblasti, 

- imaju uposlen u stalnom radnom odnosu - visoko 
kvalificiran stručni kadar s najmanje dva doktora 
medicine, odnosno farmacije u naučno-nastavnom 
zvanju redovnog, vanrednog profesora ili docenta, kao 
i ugovorom angažiran visokostručni kadar, sa 
objavljenim naučnim i stručnim radovima u 
indeksiranim časopisima iz ove oblasti. 

Član 4. 
Stručne poslove iz člana 2. ovog pravilnika provode i 

stručnjaci-pojedinci iz Federacije BiH/BiH, kao i inostranstva 
koji pored ispunjavanja kriterija iz člana 3. al. 2, 3. i 5. ovog 
pravilnika, ispunjavaju i sljedeće kriterije: 

- imaju završen medicinski, farmaceutski ili ekonomski 
fakultet, specijalizaciju, odnosno subspecijalizaciju iz 
oblasti stručnih poslova utvrđenih Zakonom i ovim 
pravilnikom, doktorat medicinskih, farmaceutskih ili 
ekonomskih nauka, te, u pravilu, naučno-nastavno 
zvanje redovnog, vanrednog profesora ili docenta, 

- publicirane naučne i stručne radove iz ove oblasti u 
indeksiranim časopisima. 

III - POSTUPAK OCJENE ISPUNJENOSTI KRITERIJA I 
DODJELA OBAVLJANJA STRUČNIH POSLOVA 

Član 5. 
Ispunjenost kriterija za stručne institucije/stručnjake u 

Federaciji BiH iz čl. 3. i 4. ovog pravilnika, kao i dodjeljivanje 
obavljanja stručnih poslova istim cijeni i obavlja Ministarstvo. 

Član 6. 
(1) Zahtjev za ocjenu ispunjenosti kriterija iz čl. 3. i 4. ovog 

pravilnika Ministarstvu podnose stručne institucije i 
stručnjaci-pojedinci. 

(2) Uz zahtjev iz stava 1. ovog člana, stručna institucija 
podnosi sljedeću dokumentaciju: 
- rješenje o registraciji izdato od nadležnog općinskog 

suda, 
- naznačenje pojedinačnih stručnih poslova koji bi se 

obavljali od strane stručne institucije i za koje se 
podnosi zahtjev, 

- dokaz o osiguranju prostora i opreme, 
- dokaz o ispunjavanju uvjeta utvrđenih u članu 3. al. 2, 

3, 4. i 5. ovog pravilnika, 
- spisak stručnog kadra sa urednom ličnom 

dokumentacijom uposlenika koji su u stalnom radnom 
odnosu u stručnoj instituciji, kao i spisak ugovorom 
angažiranog stručnog kadra i koji ispunjavaju uvjete 
iz člana 3. alineja 8. ovog pravilnika, 

- dokaz o uplati naknade za rad stručne komisije, 
- dokaz o uplati federalne takse. 

(3) Uz zahtjev iz stava 1. ovog člana, stručnjak-pojedinac 
podnosi sljedeću dokumentaciju: 
- diploma o završenom medicinskom, farmaceutskom 

ili ekonomskom fakultetu, 
- dokaz o posjedovanju specijalizacije, odnosno subspe-

cijalizacije iz oblasti stručnih poslova utvrđenih ovim 
pravilnikom i Zakonom, 

- doktorat medicinskih, farmaceutskih ili ekonomskih 
nauka, te u pravilu, naučno-nastavno zvanje redovnog, 
vanrednog profesora ili docenta, 

- lista publiciranih naučnih i stručnih radova iz ove 
oblasti u indeksiranim časopisima iz ove oblasti, 

- dokazi o ispunjavanja kriterija iz člana 3. al. 2, 3. i 5. 
ovog pravilnika, 

- naznačenje pojedinačnih stručnih poslova koji bi se 
obavljali od strane stručnjaka, pojedinca i za koje se 
podnosi zahtjev, 

- dokaz o uplati naknade za rad stručne komisije, 
- dokaz o uplati federalne takse. 

(4) Visina naknade koju uplaćuje podnositelj zahtjeva iz st. 2. i 
3. ovog člana utvrđuje se posebnim rješenjem federalnog 
ministra zdravstva (u daljem tekstu: federalni ministar). 

Član 7. 
(1) Po prijemu uredno dokumentiranog zahtjeva iz člana 6. 

ovog pravilnika, federalni ministar imenuje stručnu 
komisiju od najmanje četiri člana, sa zadatkom da kod 
podnositelja zahtjeva-stručne institucije izvrši neposredan 
uvid, utvrde ispunjenost kriterija za obavljanje stručnih 
poslova u skladu sa ovim pravilnikom i Zakonom, te 
predloži federalnom ministru dodjeljivanje obavljanja 
stručnih poslova stručnoj instituciji. 

(2) U slučaju da je podnositelj zahtjeva stručnjak-pojedinac, 
stručna komisija iz stava 1. ovog člana cijeni dostavljenu 
dokumentaciju uz zahtjev; u pravilu, obavlja intervju sa 
podnositeljem zahtjeva stručnjakom-pojedincom, te 
predlaže federalnom ministru dodjeljivanje obavljanja 
stručnih poslova stručnjaku-pojedincu. 

(3) Članovi stručne komisije moraju biti doktor medicine ili 
magistar farmacije, specijalisti; dipl. ecc, izuzev člana 
stručne komisije imenovanog ispred Ministarstva. 

(4) Stručna komisija iz stava 1. ovog člana sačinjava zapisnik, 
koji je sastavni dio dokumentacije na osnovu koje se izdaje 
rješenje o ispunjenosti kriterija za obavljanje stručnih 
poslova u skladu sa odredbama Zakona i ovog pravilnika. 

(5) Stručna komisija odgovara za istinitost podataka navedenih 
u zapisniku iz stava 4. ovog člana. 

(6) Članovima stručne komisije pripada naknada čiju visinu 
rješenjem utvrđuje federalni ministar. 

Član 8. 
(1) Na osnovu podnijetog dokumentiranog zahtjeva, a po 

provedenom postupku utvrđenom članom 7. ovog 
pravilnika, federalni ministar donosi rješenje kojim stručnoj 
instituciji iz člana 3. ovog pravilnika ili stručnjaku-
pojedincu iz člana 4. ovog pravilnika, utvrđuje ispunjenost 
kriterija za obavljanje stručnih poslova i iste dodjeljuje 
stručnim institucijama, odnosno stručnjaku-pojedincu u 
smislu člana 14. stav 2. Zakona, kao i ovog pravilnika. 

(2) Rješenje doneseno u smislu stava 1. ovog člana je konačno 
u upravnom postupku i protiv istog se može pokrenuti 
upravni spor saglasno propisima o upravnim sporovima. 

Član 9. 
(1) Stručne institucije, odnosno stručnjaci-pojedinci iz člana 8. 

ovog pravilnika, obavezni su obavljati sljedeće poslove i 
zadatke: 

- organizirati i provoditi dodijeljene stručne poslove u 
skladu sa pravilima struke, te dostignutim savre-
menim naučnim i stručnim saznanjima u ovoj oblasti, 

- izdavati farmakoekonomske studije, stručna mišljenja, 
analize i druge materijale za potrebe zainteresiranih 
klijenata u ovoj oblasti, 

- u cilju kontinuiranog poboljšanja obavljanja 
dodijeljenih stručnih poslova, kao i u cilju zaštite 
javnog zdravlja stanovništva, sugerirati Ministarstvu 
određene izmjene, dopune i poboljšanja u Zakonu i 
podzakonskim aktima iz ove oblasti, 

- podnositi redovne izvještaje o obavljenim stručnim 
poslovima Ministarstvu, uključujući i spisak izdatih 
studija, stručnih mišljenja, analiza i drugih materijala, 

- obavljati i druge poslove i zadatke određene od strane 
federalnog ministra. 

(2) Izdate farmakoekonomske studije, stručna mišljenja, 
analize i drugi materijali iz stava 1. alineja 2. ovog člana 
koriste se kao dokaz u postupku razmatranja zahtjeva za 
uvrštavanje, odnosno skidanje lijekova na federalne i kanto-
nalne liste lijekova u Federaciji BiH, kao i u drugim 
postupcima pred federalnim i kantonalnim organima vlasti 
iz ove oblasti. 

Član 10. 
(1)  Ako tokom obavljanja stručnih poslova nastanu promjene 

u vezi ispunjavanja kriterija na osnovu kojih je izdato 
rješenje iz člana 8. ovog pravilnika, stručna institucija, 
odnosno stručnjak-pojedinac, a koja/i je nositelj rješenja je 
obavezna/n o navedenim promjenama obavijestiti 
Ministarstvo, i to u roku od 90 dana od dana nastupanja 
promjene. 

(2) U slučaju iz stava 1. ovog člana, stručnoj ustanovi, odnosno 
stručnjaku-pojedincu, koja/i više ne ispunjava kriterije iz čl. 
3. i 4. ovoga pravilnika, nakon provedenog upravnog pos-
tupka, federalni ministar izdaje rješenje o prestanku oba-
vljanja dodijeljenih poslova radi neispunjavanja kriterija. 

(3) Rješenje iz stava 2. ovog člana je konačno u upravnom 
postupku i protiv istog se može pokrenuti upravni spor kod 
nadležnog suda, saglasno propisima o upravnim sporovima. 

Član 11. 
Ministarstvo vodi evidenciju o dodijeljenim stručnim poslo-

vima stručnim institucijama i stručnjacima-pojedincima u 
Federaciji BiH. 

IV - NADZOR 

Član 12. 
(1) Nadzor nad obavljanjem dodijeljenih stručnih poslova 

stručnim institucijama i stručnjacima-pojedincima saglasno 
Zakonu i ovom pravilniku obavlja Ministarstvo. 

(2) Ako Ministarstvo utvrdi da stručne institucije, odnosno 
stručnjaci-pojedinci ne vrše dodijeljene stručne poslove u 
skladu sa Zakonom, kao i ovim pravilnikom, odnosno 
prekoračuju obim i vrstu stručnih poslova dodijeljenih 
rješenjem, dužno je u okviru svoje nadzorne funkcije 
naložiti stručnoj instituciji ili stručnjaku-pojedincu mjere za 
otklanjanje uočenih nedostataka, sa rokom za izvršenje 
naloženih mjera. 

(3) Ako se u roku iz stava 2. ovog člana ne otklone uočeni 
nedostaci, federalni ministar izdaje rješenje o prestanku 
obavljanja dodijeljenih poslova. 

(4) Rješenje iz stava 3. ovog člana je konačno u upravnom 
postupku i protiv istog se može pokrenuti upravni spor kod 
nadležnog suda, saglasno propisima o upravnim sporovima. 

V - PRELAZNE I ZAVRŠNE ODREDBE 

Član 13. 
(1) Ministarstvo i kantonalna ministarstva zdravstva, te zavodi 

zdravstvenog osiguranja u Federaciji BiH koji obavljaju 
poslove i zadatke utvrđene Zakonom, kao i propisima 
donijetim na osnovu Zakona, posebno prilikom formiranja 
federalnih i kantonalnih listi lijekova, dužni su u 
postupcima pred ovim organima, primjenjivati kao validne 
isključivo farmakoekonomske studije, stručna mišljenja, 
analize i druge materijale izdate od stručnih institucija i 
stručnjaka-pojedinaca iz člana 8. ovog pravilnika. 

(2) Primjena stava 1. ovog člana obavezujuća je i u postupcima 
započetim pred organima vlasti iz stava 1. ovog člana prije 
stupanja na snagu ovog pravilnika. 

Član 14. 
Ovaj pravilnik stupa na snagu osmog dana od dana 

objavljivanja u "Službenim novinama Federacije BiH". 

Broj 01-37-3693/13 
04. jula 2013. godine 

Sarajevo 
Ministar 

Prof. dr. Rusmir Mesihović, s. r.
 

1199 
Temeljem članka 20. stavak 3. Zakona o pravima, 

obavezama i odgovornostima pacijenata ("Službene novine 
Federacije BiH", broj 40/10), federalni ministar zdravstva donosi 

PRAVILNIK 
O POSTUPKU I NAČINU RADA LIJEČNIČKOG 

KONZILIJA 

I - OPĆE ODREDBE 

Članak 1. 
Ovim pravilnikom utvrđuje se postupak formiranja 

liječničkog konzilija i način rada liječničkog konzilija. 

Članak 2. 
Liječnički konzilij predstavlja tim doktora medicine i/ili 

doktora stomatologije (u daljnjem tekstu: doktor) koji čine pored 
ordinirajućeg doktora, još najmanje tri doktora - specijalisti 
odgovarajuće grane medicine, odnosno stomatologije koji 
obavljaju timski liječnički pregled. 

II - POSTUPAK ZA FORMIRANJE LIJEČNIČKOG 
KONZILIJA 

Članak 3. 
(1) Postupak za formiranje liječničkog konzilija može 

pokrenuti: 
- ordinirajući doktor, 
- voditelj odjela na kojem se pacijent liječi, 
- ravnatelj zdravstvene ustanove, 
- pacijent, odnosno roditelj ili staratelj za maloljetnu 

osobu, osobu lišenu poslovne sposobnosti. 
(2) Postupak iz stavka 1. ovog članka može se pokrenuti kao: 

- redoviti 
- hitni. 

1. Redoviti postupak 

Članak 4. 
(1) Redoviti postupak za formiranje liječničkog konzilija može 

se pokrenuti u slučajevima nejasne ili neutvrđene dijagnoze 
bolesti, u slučajevima kada je za odluku o načinu liječenja i 
ishodu bolesti potrebno više mišljenja, kao i u slučajevima 
kada su ishodi već poduzetih mjera nezadovoljavajući. 

(2) Postupak iz stavka 1. ovog članka mogu pokrenuti osobe iz 
članka 3. stavak 1. al. 1, 2. i 3. ovog pravilnika. 

(3) Iznimno od stavka 2. ovog članka redoviti postupak za 
formiranje liječničkog konzilija mogu pokrenuti i osobe iz 

članka 3. stavak 1. alineja 4. ovog pravilnika ukoliko su 
nezadovoljni ishodima već poduzetih mjera. 

Članak 5. 
(1) Postupak iz čl. 3. i 4. ovog pravilnika pokreće se na temelju 

pismenog zahtjeva ravnatelju zdravstvene ustanove u kojoj 
pacijent ostvaruje zdravstvenu zaštitu. 

(2) Na osnovu zahtjeva iz stavka 1. ovog članka ravnatelj 
zdravstvene ustanove donosi rješenje o formiranju 
liječničkog konzilija u roku od najviše 48 sati od 
podnošenja zahtjeva. 

(3) U liječnički konzilij imenuju se doktori specijalisti 
odgovarajuće grane medicine, odnosno stomatologije sa 
stručnom ekspertizom u datoj oblasti. 

(4) Liječnici iz stavka 3. ovog članka mogu biti uposlenici 
zdravstvene ustanove u kojoj se pacijent liječi, iz drugih 
zdravstvenih ustanova iz Federacije Bosne i Hercegovine, 
Bosne i Hercegovine, kao i iz inozemstva. 

2. Hitni postupak 

Članak 6. 
(1) Postupak formiranja liječničkog konzilija pokreće se po 

hitnom postupku u slučaju: 
- ako roditelj, zakonski zastupnik ili staratelj nije 

dostupan, a pacijent je bez svijesti ili iz drugih razloga 
nije u stanju saopćiti svoj pristanak, a potrebno je 
poduzeti hitnu medicinsku mjeru nad pacijentom, 

- izuzetne ugroženosti zdravlja pacijenta. 
(2) Hitna medicinska mjera iz stavka 1. alineja 1. ovog članka 

ne podrazumijeva izvanbolničke i bolničke mjere hitne 
medicinske pomoći, koje podrazumijevaju medicinsko 
zbrinjavanje osoba kojima je zbog bolesti, stradanja ili 
ozljede neposredno ugrožen život, pojedini organ ili 
dijelovi tijela, odnosno kod kojih bi u kratkom vremenskom 
periodu moglo doći do ugroženosti osnovnih životnih 
funkcija, disanja i srčanog rada, a u svrhu maksimalnog 
skraćenja vremena od nastanka hitnog stanja do potpunog 
zbrinjavanja, odnosno do upućivanja na dalje liječenje. 

Članak 7. 
(1) Postupak iz članka 6. stavak 1. al. 1. i 2. pokreće hitno, bez 

odlaganja ordinirajući doktor, odnosno dežurni doktor, o 
čemu, navodeći razloge, obavještava šefa odjela, odnosno, 
glavnog dežurnog doktora. 

(2) Šef odjela, odnosno glavni dežurni doktor odmah pismeno 
ili telefonski pozivaju liječnički konzilij, koji se sastoji od 
dežurnih doktora, specijalista odgovarajuće grane medicine, 
odnosno stomatologije sukladno članku 2. ovog pravilnika. 

(3) U slučaju sazivanja liječničkog konzilija telefonskim putem 
pravi se službena zabilješka koja je dio medicinske 
dokumentacije. 

Članak 8. 
U slučaju iz člana 7. ovog pravilnika službena zabilješka o 

sazivanju konzilija dostavlja se ravnatelju zdravstvene ustanove 
najduže u roku od 24 sata. 

III - NAČIN RADA LIJEČNIČKOG KONZILIJA 

Članak 9. 
(1) Liječnički konzilij iz čl. 4. i 5. ovog pravilnika dužan je po 

dobivanju rješenja o imenovanju odmah pristupiti 
konzilijarnom pregledu. 

(2) U slučajevima iz čl. 6. i 7. ovog pravilnika liječnički 
konzilij je dužan odmah, po pozivu i bez odlaganja obaviti 
konzilijarni pregled. 

